I.
   Frá október 1914 - 31. desember 1914   
Dagbók
byrjuð haustið 1914 í október


Jón Jónsson
            stud. med.
-  R.vík.  -

-  Veturinn 1914-´15  -

Til Reykjavíkur kom eg 11. okt. með Ceres frá Eskifirði, með um 110 kr í vasanum, frá sumarvinnunni.  Fyrstu nóttina var Steinþór Oddsson hjá mér.  - Næstu daga var eg á einlægum þönum við að úrvega mér bækur, pantaði loks flestar hjá Pétri Halldórssyni.  - Fyrri hluta vikunnar kom Einar Þorsteinsson frá Stafafelli og var hér tvær nætur en fór síðan að Vífilsstöðum.  Á meðan Einar var hér gekk eg með honum í búðir og keypti ýmislegt er átti að Stafafelli og sendum við það með Birni Eymundssyni er austur fór á "Kólumbusi", er fór með landssjóðsvörurnar kring land, fékk Kólumb. mjög slæmt til Vestm.eyja og er mælt að eitthvað hafi skemst af kornvörunni.  -

- Sunnud. 18. okt. var eg mest heima.

- Sunnud. 25. okt. kom Steini til mín og fórum við saman í kirkju að hlusta á Har. Níelsson, hittum Guðm Stefánsson og bauð hann okkur inn á Skjaldbreið eftir messu, þá um kvöldið var kvassviðri og við og við steypiregn.

- Laugard. 31. byrjaði vinna (>:verkleg kennsla) í vefjafræði hjá Guðm. Hannessyni, var það fyrsta er við gerðum að sverfa bein til að skoða í smásjánni.  - Á Sjalfstæðism.fund.  -

- Sunnud. 1 nóv, bezta veður, heiðsk og logn en nokkuð frost.  - Við María og Þórný gengum inn að Hlíð um morguninn.  - Um daginn kom Páll Stef. frændi og dvaldi hér nokkurn tíma, hafði sent hingað sendingu í vikunni.  Um kvöldið gengu mamma og Sigga út með mér.  Skrifaði reikninga með pabba fram á nótt, hafði áður spilað vist við Auði, Mæu og Siggu.

2. nóv.  Veðrið eins og í gær, nema líklega kaldara.  - Bréf Ögmundar.  - Botnía fór til útlanda í kvöld kl. 6, nokkrir farþegar fóru, þar á meðal Bjarni Jósefsson til Kaupmannahafnar, á háskólann.  hestar voru sendir með skipinu verða sjálfsagt etnir af Þjóðverjum.

3. nóv.  Sama veður og í gær  - Gekk morgungöngu með Páli G. inn Laufásv. og niður Skólav.st. undarlega þykkt reykjarmistur yfir suðurbænum og nesinu.  - fór á skauta kl 3 eftir efnafræðitíma  -

4. nov.  Sama veður og í gær  - kaupm Jóh Jóhsson dó í nótt  - seldi skautana aftur  - fór á þá gömlu um kvöldið er eg hafði sótt skóna til skósm.

5. nóv.  komin hláka (um kl 9.) en 5 frost í morgun  - Gekk með P.G.  - Fréttir í Morgunbl. að Norðursjórinn sé eitt orustusvæði.  Ráðh. kemst líkl ekki heim strax.  - Skálh. kyrrsett hér. 

6. nóv.  - frostlaust og stakasta blíðviðri (kl. 8.) (+4,2 kl. 6).  - Eg byrjaði að skrifa beinafræðina um kvöldið.

7. nóv.  blítt veður, hláka, ofurfínn úði kl. 8.  (kl 6 í morgun 5,8)  - Rigning upp úr hádegi rigndi mikið um kl 3.  - Eg lauk við að pússa beinið í vefjafræðistíma  - María fór til Hafnarfj í bifreið nr. 5 kl 6 í kvöld  - Eg fór á Sjálfstæðism.fund í Godtemplarahúsinu, talaði Sveinn Björnsson um Ameríkuförina  - Hann sagði dollarinn þar vestra væri ekki á við krónuna hér, alt svo feikilega dyrt þar  - hæðsta hús heimsins er 57 hæðir og á áttunda hundrað fet á hæð, það hús eru eintómar skrifstofur verzlana  - Íbúar New York eru 5 miljónir minsta kosti og séu allar útorgir taldar þá 7½ milj  - friðarstyttan er Frakkar gáfu Bandaríkjamönnum er það fyrsta er sést af New York af hafi hún er 250 feta há og stendur öðru megin við innsiglinguna inn í höfnina.  32 stig var hitinn í N.Y. í sept.  -

Sunnud. 8 nóv.  Í nótt var ofsa rok og rigning (4,2) og nú kl. 10 er stormur.  Uppstytta og logn seinni partinn, bezta veður, eg fór á alþyðufyrirlestur Bj.J. hitti þar á eftir Berg frá Hlíð og Rögnvald og gekk með þeim fram og aftur, Bergi seinast einum  - Skrifaði upp dálítið af sálarfr. eftir eg kom heim  - María kom frá Hafnarf. í dag kl. 3 í bifreið nr. 5.  -

9. nóv.  Lognrigning - beinin - Fekk borgun fyrir bækurnar frá Kristni Ármannssyni 8,75 kr.  (1,9).  ([Ólæsilegt í sviga.  Etv. strokað út])  - Við Páll forum til Snorra  - (Slátur var tekið í dag (úr 4.)).  -

10. nóv.  Þurrviðri, blíða (1,0) grátt á jörðu  - beinagrindin kom í fyrsta sinn fram á sjónarsviðið hjá S.H.  - Ætluðum að kafna af brómlykt í efnafræðitíma  - Eg hitti Pál Stef er bað mig biðja pabba finna sig.  -

11. nóv.  Stormur og rigning í gærkvöldi, nú (frost og) hált á götum (-0)  - Var í efnafrtíma til 4.  - hlustaði á fyrirlestur Ág.Bj. um "Drauma" Herm. J  Borgaði kr. 7,50 pr. myndir mínar. 

12. nóv.  Frost og kuldi (-7,7).  Fór ekki í tíma fyr en kl 4 til Ág. Bj.  - (Keypti eina skrifb. 25 au.)  - (Fröken Arasen/Arason brokkaði á klossum eftir Pósthússtr.)  - Skrambi kalt um kvöldið í herb. mínu, fraus þvottap.  - stormur úti kl. 11.  -

13. nóv.  Frost logn (-8,5).  Í efnafr. til 4, enti við fyrri flokkinn (kvikas. bly o.s.fr.v.) en á eftir (járn zink).  Ceres kom til Vestm.eyja í dag kl 11½ f.h.

14. nóv.  Logn (4,1-)  - Ceres kom í morgun  - Gekk með P.G. út í Örfey.  - Bjó til bein- "praeparatið" og horfði á brjósk og ket.  - Á skauta um kvöldið, dreymdi um nóttina Þjóðv. voru að elta mig, hér á landi, en nóttina þar á undan, að Englendingar rændu mér á skip sem fara átti til Ameríku, í báðum draumunum sá eg ljómandi fallegt landslag og í öðrum gríðarstórar hyrntar kyr liggjandi í fjalli.

15. nóv.  Vaknaði í morgun við að mig dreymdi að eg heyrði og sæi voðalega sprengingu, í Aðalstræti hér rétt hjá Braunsbúð og hentist járngirðingin í allar áttir og einum manni sá eg bregða fyrir í sprengingunni.  - ( , )  - Veðrið gott, lítið frost  - fór í kirkju kl 12., skrifaði frá 1 - nær 5, við Auður fylgdum þá Ernu heim en fórum svo á alþyðufyrirlestur, eftir að hafa litið inn til Guðrúnar.  - Eg hitti Berg á Hlíð eftir fyrirlesturinn og hafði hann heim með mér, þá kom Steinþór Oddsson og svo Jón Arinbj., þeir höfðu ætlað á skauta, en nú var komin hríð svo úr skautaferð varð ekki, en við fórum að spila, (þá var Brgr farinn) og spiluðum kött og seinna lander (Eg, Steinþór, Halldór, Jón, María) til kl 12  Þá fylgdum við Halld. Jón og eg Steinþóri heim, þá var engin eða lítil hríð en kafsnjór.

16. nóv.  Þurt veður (0,5)  - Steinþór borgaði mér kr. 5,00 er eg átti hjá honum.  - Bækurnar mínar komu ekki með Ceres.  - Fór á skauta með Siggu og Mæu, ofan á Tjörn, rendum okkur eftir götum í snjónum.

17. nóv.  Rigning, nokkur stormur (2,5)  Jóh. Jóh. jarðaður í dag - í rigningu og roki.  Asgeir Torfason kom ekki í tíma, eg enti ekki við "Analysuna".  - Stormur og regn enn kl 12½  - Las "Hjemmet" fram eftir.  - og "Zw. Himmel und Erd".

18. nóv  Stilt veður (2,2) þurrar götur  - Seinasti hluti "Analysunnar" skemdist, sprakk upp úr skálinni og fór niður  - Hlustaði á fyrirlestur Ág. Bj. um Drauma Jóa.  (Las bréf Þóru um kv.)

19. nóv.  Sama veður og í gær (6,5).  - Fékk sýnishorn af samkvæmisfataefnum.  - Við byrjuðum í dag á "organisk Kemi".

20. nóv.  Hellirigning í morgun (7,0)  - Skrifaði beinafræði frá 10½-11½.  - Byrjaði á nyrri "Analysu", í henni var botnfall mikið er Ásg. leysti upp í vatni og syru.  - Sterlingur kom í morgun. - Nú er þurt verður kl. 6½  - Kl. 11-12 bylur á skjá.  -

21. nóv.  Hvítt yfir alt (-0,5)  - Hríð af og til um daginn.  - Í vefjafræðitíma skoðuðum við þverskorið ket, sin, magavöðva o.fl.  - Fekk 2 bóka minna "Pathologie" og "Anatomie", hitt er í "Vestu".  Fór á fyrirlestur og skyggnimyndasyningu Páls G.  hitti þar Steinþór, Jón H. og Halldór, gekk með Steina.  - Þegar eg kom heim kl ruml 11 bað frú Ólafs mig að grenslast eftir hvort slys hefði ekki viljað til við steinbryggjuna og hvort maðurinn sinn væri þar ekki staddur, eg aftur niður í bæ, báti hafði þá hvolft við bryggjuna með 8 mönnum, einn ekki fundist fyr en rétt þá og var nú dauður.  Menn vissu engin deili á honum nema hann hét Rútur eða Hrútur og var orðinn aldraður maður.  - Nú er bezta veður úti, stilt, snjór á jörðu og líkl. eitthvað frost.  -

22. nóv.  sd.  Logn - snjór á jörðu ( , ).  Skrifaði til nær kl. 11  Þá kom Bergur, eg að skila bókinni bláu, B. með.  Gekk upp að Skólavörðu með J. Emil.  Skoðaði "smoking" hjá Halld.  - vildi hann ekki eftir mátun.  - Fór í kirkju kl. 5, hitti Berg og gekk með honum, kom honum svo á Ragnar  - Las heima "Hjemmet"  - spilaði "vhist" við M.S og pabba  -

23. nóv.  Hæg hríð framanaf degi (-1,0).  Anatomiski Atlasinn kom ekki með "Vestu".  Eg ætlaði að sækja það er eg átti eftir af myndum hjá S. Zoëga, en var þar sagt að platan hafi skemst og var beðinn koma á sunnud til myndunar.  Í Morgunblaðinu er sagt frá því að Jóhanna Magnúsdóttir f.v. skólasystir mín hafi komið til landsins með "Vestu", orðið fyrst að fara til Hull, þaðan með flutningsskipi til K.hafnar og frá K.h. með "Vestu" hingað.  María las þyzku

24. nóv.  einsveður og í gær (1,2).  Bj. Sæm. hitti mig og bað mig teikna fyrir sig, eg fór heim til hans eftir "Analysu" tíma.  M. þy.

25. nóv.  enn eins veður, hefur aukið snjóinn í nótt  - Páll sagði mér að ríkiserfingi Þyzkalands, sá er slasaðist fyrir nokkru, væri líkl. dauður, en því væri haldið leyndu, væri það þó gleðiefni flestra, því hann var ofstopi mikill og tók ætíð svari ofstopa og harðstjóra og var fyrir það oft í ónáð föður síns.  (-2,5)  -.  Stöðug rigning um kvöldið.  - Eg hlustaði á fyrirlestur Ag Bj um Drauma-Jóa.  - Eyvindur trésmíðameistari sagði í gær að skápur eftir uppdrætti þeim er eg hefi gert mundi kosta kr. 14.00.  -

26. nóv  Rigning, stundum krapahríð (-1,6).  De Wet er sagður í Morgunbl. vera nú flóttamaður og séu Engl. á hælum hans, en 2 synir hans séu fallnir.  Byrjaði á að teikna fyrir B.S. frá ruml 2-4.  - Ág. Bj. talaði um trúna, að öll trú væri dauð væri hún ekki sýnd í verkinu.  - Hríð, stormur.  - Kuldi í herb. mínu  - M. þý.

27. nóv.  Stormur um morguninn (-2,7) lygnara um miðjan dag og þá sólskyn, en stormur seinnipartinn, úrkomulaust.  - Teiknaði pr. BS tæpan klt til 11.  Analysan er eg enti við í síðasta tíma var rétt nema að því leyti að í hana var Al ofaukið, tók við nýrri.  - Ág Bj talaði í dag um viljann, skifti honum í: ósjálfr. og sjálfr.  

skynsemish[...]

ástríða

Ósjálfráðan:
fýsn

eðlishvöt

kipphræringar[!]

ósjálfráðar hr.

Hann syndi dæmi er benti til þess að eðlishvatir mundu sprottnar af sjálfráðum gerðum.  Dæmið.  Maur sem aldrei sér afkvæmi sitt lirfuna, verða að dyri, sér henni þó fyrir fæðu, en þetta er sprottið af því að fyr á tímum var miklu heitara á jörðu hér og maurinn lifði svo lengi, að hann sá lirfuna verða að dyri og sá henni þá þarafleiðandi fyrir fæðu.  Þetta hefur svo gengið í ættir hjá maurunum.  - Teiknaði í ruman klukkutíma pr. B.S.  - M. þy

28 nóv  Frost og logn (-7,0)  - Í vefjafr. skoðuðum við húðina og hárið af JJ og Nisbet  - Eg keypti skauta hjá Jónatani Þorsteinssyni á kr. 6,00, borgaði 4,00 kr. og á að borga hitt eftir nýár.  - Fór á skemtun í "Fram" kl 8½, byrjaði skemtunin á því að Einar Hjörl las upp hluta af leik sínum:  "Syndir annara".  Þvínæst var leikið skopleikrit eitt í 2 þáttum, hét víst "Grákufl", eða "Grái Frakkinn".  Á undan leik þessum saung Friðfinnur prentari gamanvísur, en eftir leikinn lék Jón Laxdal á hljóðfæri lag eftir Bethowen.  Laxdal spilaði svo undir 3 flokka ur kvæðinu "Helga hin fagra", en Frú Elín kona hans saung.  Eftir þetta gátu menn dansað þeir er vildu, og gerðu það víst margir, en eg fór heim

29. nóv.  Hefur hríðað í nótt og slítur ur honum enn ( , )  --- Fór á skauta um kvöldið, pabbi með mér.  Þangað komu Steinþór, Jón A. og Halld. á eftir gengum við St. og Ha. um göturnar, eg skrifaði pr. Auði.  Þórh Br.  -

30. nóv.  Stormur hefur verið í nótt og er enn ( , )  - Lét taka mál af buxum á mig.  Buxurnar verða til seinni part vikunnar.  - Seldi Sveini Ö. Zw. H. und Er. á 90 aura.  - Við Mæa fórum á móti Siggu.  fengum góðg hjá Guðr.

1. des.  Stormur nokkur fyrri hlutann ( , ) lygnara um kvöldið.  - Eg enti nær við "Analysu" mína fekk hjá Ásg. 6 stór sívalningsglös og 2 smærri.  - Lánaði Tryggva Hjörl. "Anatomie" mína.  Júlíus Nyborg kom kl. rúml 5 fór svo aftur þá kom Steinþór, með þyzkubók er hann lánaði mér handa Maríu.  Kl 9 fórum við Júlíus á skauta, þá hittum við Berg á Hlíð og nokkru síðar Steinþór og Halld., við vorum á skautum til kl. 10½.  - Skautasvell var slæmt á Tjörninni, nema á bletti framan við Staðastað og suður í enda.

2. des.  Gola ( , ).  Varð enginn efnafr.tími um morguninn  Árni og Nisbet komu einir.  - Eg skilaði "Analysunni", í hana vantaði M  hitt alt rétt, prófaði fyrir alkalímálmunum og fekk eina þura "Analysu", hana var eg búinn að leysa í saltsýru.  - Hlustaði á fyrirlestur Ág Bj. um Drauma Jóa.  Þær hinar miklu fréttir bárust hingað, að konungur hafi synjað stjórnarskrá og fánamáli staðfestingar.  - Eg fór með gömul föt til sölu á Bergsts 20  Fór á skauta, hitti Berg, við vorum einir á skautasvæðinu.

3. des.  Gola, frost.  ( , )  - Eg fór kl um 11 af stað hjólandi til Hafnarfjarðar, vegurinn var nær auður með köflum en meiri hlutinn var þakinn glerhálum ís, svo illmögulegt var að hjóla, nema þar sem vindurinn var annað hvort beint á eftir eða á móti.  Eg kom inn í þjóðkirkjuna nýju í Hfnf.  Þar var Risberg að mála bekkina og með honum Árni og Eyjólfur gamli.  Kirkjan er myndarleg krosskirkja, með einkennilegum gerðarlegum ferhyrntum turn, með stórum kringlóttum glugga framan á .  Í krikjunni er ekkert loft, nema fyrir söngflokk.  Kirkjuna gerði Guðni Þorláksson múrari, en Rögnv. Ól uppdráttinn.  [Lítil mynd fylgir af kirkjunni framanfrá]  - Í verksmiðjuna "Dverg" kom eg og hitti þar David Kristjánsson og Ögmund trésmið þá bað eg að smíða fyrir mig bókaskáp er eg gaf þeim uppdrátt af, hann á að vera búinn eitthvað fyrir jól, líkl. viku.  - Frá Hafnarfirði fór eg kl 2 og hélt upp að Vífilsstöðum, þangað var hvassviðri á móti mér svo þar kom ef ekki fyr en kl 3.  - Eg hitti Einar Þorsteinsson frá Stafafelli þar og bauð hann mér kaffi en eg honum epli 2 er eg hafði haft frá R.vík.  Einar hafði þyngst um13 pd frá því hann kom á hælið og er nú bústinn og sællegur, merkilega breyttur til batn.  Einar gekk með mér á leið er eg fór kl rúml 3½, var hann þá í engri yfirhöfn, hefur vanið sig á að ganga svo þó kalt sé.  - Eg kom til R.víkur kl 5. hafði þá mist af fyrirlestri Ág. Bj.  - Eg sótti nýju buxurnar til skraddarans.  - Á skauta um kvöldið hitti þar Berg.  - Ísafold kom út með 2000 orða símskeytinu til stjórnarráðsins frá ráðherra um ríkisráðsfundinn.  -

4. des.  Logn (-4,8).  - Í Morgunblaðinu var í ensku skeyti haft eftir þyzkum heimildum að Þjóðverjar hafi tekið 20.000 Rússa höndum og 25 byssur.  - Í efnafræðitíma lauk eg við að leysa upp föstu "Analysuna", þarf að lýsa hana ögn næst.  - Fór á skauta snöggnast.  Hitti þá Berg, svo fór eg á Studentafelagsfund, þar talaði Einar Benidiktsson við Brietu og Laufeyju þar til hann fekk orðið og talaði um stjórnarskrána og ráðherrann, sagði hann að ráðh. hefði verið sendur af þinginu eins og "the black horse", >: hesturinn sem fyrirfram er ákveðið að eigi að tapa, en Sig Eggerts hafi staðið sem góður Íslendingur, sem góður drengur í stöðu sinni.  Utanstefnunni er konungur hafi minnst á kvað hann vera að mótmæla.  - Engir tóku til máls á eftir Einari og var þá fundi slitið.  - Eg fylgdi gamla karlinum honum síra Lárusi frá Selárdal heim til sín af fundi.  - De Wett er sagður hafa verið tekinn fangi í gær.

5. des.  Gola (3,0-)  - Frí í Háskólanum sökum bæjarstjórnarkostninganna.  - Teiknaði pr. B.S. í 4 tíma, fór til B.S lánaði honum lífeðlisfræðina.  Í dag kom út í fyrsta sinn nýtt pólitískt blað "Þjóðin" (ritstj. Ein Gunn), á að koma út á hverjum laugardegi kostar kr. 2,50  Eg let klippa mig.  - Í bæjarstjórn voru kostnir 2 af A-lista, sjálfstæðismanna lista, Benidikt Sveinsson alþingismaður og Hjalti Jonsson skipstjóri en af B-lista, lista sambandsmanna einn, Jón Magnússon bæjarfógeti.

Sunnud. 6. des.  Logn, að mestu leyti, en frost (6,2) sólskyn, um miðjan daginn, en skýnandi tunglsljós um kvöldið.  - Eg fekk smoking lánaðan hjá Eir. Helgasyni og lét taka af mér mynd í honum, í stað plötunnar er skemdist.  - Fór í kirkju að hlusta á Har. Ní., með mér Steinþór, Jón Á., Halldor.  -  Eg keypti mér ársmiða að skautasvellinu og fór á skauta með Steinþóri og Jóni, svo litla stund, en seinna um kvöldið fór eg á skauta með Maríu, og hittum við þá St. og Jón og vorum með þeim, utansvæðis til kl. 11½.  -

7. des.  Eins veður og í gær frost (-7).  Vefjafræði var í dag í stað þess á laugard; skoðuðum heila og mænu.  - Byrjuðum á rökfræðinni hjá Ág. Bj.  - Eg lauk við 1. myndina pr. B.S.  Teiknaði í 1½ tíma.  Fór á skauta með Auði, Halldóri, Stþ., suður í enda, seinna við Stþ. inni á svæðinu.  -

8. des.  Gola (-3,3).  - Enti við 1. flokk "analýsunnar", þurru.  - Tók við kr. 5,00 frá Sig. Grímssyni átti hjá honum kr. 5,75 pr. bækur.  Fór á skauta með Auði og Stþ. og Halld.  - Gerði áður uppdrátt af ramma.  -

9. des.  Frostlaust (0,0), enti við alkalimálmana í "Analysu".  Nísbet flýtti fyrir mér.  - Hlustaði á fyrirlestur Ág. Bj. um DraumaJ.  Fór á skauta, Halldór og Stþ. voru líka á sk.  -

10. des.  Hláka (+3,0).  - Við Auður komum um morguninn á útsöluna í "Godthaab".  Eg skrifaði á vísnabók fekk fyrir það 25 aura.  - Fann B.Sæm. og tók við lífeðlisfræði minni.  - Ætlaði að selja frímerki, en enginn kaupir sökum ófriðarins.  - Fann Stef Eir, hann sagði uppdrátt minn ágætan.  - Opinber tilk. frá bresku stjórninni, hermir, að í gær hafi 5 þyzkum skipum lent saman við Englendinga, við Falklandseyjar.  Englendingar sökktu 3 en 2 flyðu, er þeir elta nú.  - Rigning og rok um kvöldið.  -

11. des.  Eins veður og í gær (1,0)  - Fekk nýja "Analysu".  Ásgeir sagði fyrst að hvorki Al né Kal ættu að vera, en eg hafði geymt glösin með synishornunum í og hann varð að viðurkenna að þetta væri til í "Analysunni" og uppleysti þá nýja "Analysu" í [orð] saltsýru.  Júlíus Nyborg kom.  Stþ. kom líka.  Eg fór á skauta með Mæu og Halld.  Stþ. kom þar, við fylgdum honum heim.

12. des.  Snjór á jörðu, er fallið hefur í nótt (0,6) (á Seyðisf. 5,5).  - Byrjaði á að saga út rammann handa Þóru.  Ávísun kom frá Þóru upp á kr. 28,00. -

Sunnud. 13. des.  Rigning (3,0)  - Las Elsu eftir Al. Kielland.  - Fekk 2 fyrstu myndirnar af þeim nýju, gaf Stþ. aðra, þær eru ágætar.  - Við Mæa, Sigga, Stþ., Jón og Halld. spiluðum púkk og kött og létum því næst [merki] d.  Halld. + Jón + eg fylgdum Stþ. heim.  -

14. des.  Gola (1,8)  - Sama og í seinasta tíma í vefjafræði því þá vantaði marga.

15. des.  Logn (0,5) (-5,5 í Þórshöfn).  - Nú fekk eg efnafræðina hjá Pétri Halldórssyni bæði þá org. og óorg (5,30 4,95)  - hríð í allan dag.  [orð] kl. 7-8.  - Eg gekk úti með Stþ. um kvöldið

16. des.  Gola (4,5)  - Lauk við "Analysuna"  - hlustaði á Ág. Bj. tala um Drauma-Jóa.  - Fekk lánaða útsogunarsög hjá Hannesi Á. Fr.[óvíst]  Skrifaði á salmabók, með rauðu og grænu.  Í kvöld kom út símskeyti frá Vísi þess efnis að Þjóðv. hefðu skotið á 2 borgir á Englandi.

17. des.  (2,2).  Regn.  Sagaði ramma Þ. út.  Guðm. Hann. sagði Njörður og fleiri íslenzkir trollarar hefðu verið stansaðir í Engl.  - Seinna um daginn gekk og orðrómur um bæinn að Engl. hefði sent Dönum ultimatum og símað hefði verið til stjórnarráðsins og það símað til allra syslumanna að gera ollum Dönum hér aðvart.  - Las [heiti].

18. des.  ( , )  Föl yfir alt, logn.  Enti við "Analysuna", hafði ekki fundið Al, en fann það á eftir.  -

19. des.  ( , )  I dag byrjaði jólafríið.  Eg tyndi saman blaðaklippur og límdi í bók.  fór á sjálfstæðismannafund.

20. des  (   )  Eg fór til Hafnarfjarðar, með Stþ., Bergi og Halldóri.  kom þangað kl. 11½ var við kirkjuvíxluna  Þvínæst fórum við allir upp að Vífilsstöðum og fundum Einar Þorst. er við höfðum drukkið kaffi hjá Julla; frá V. forum við um kl 5 ekki eftir veginum komum ekki á Hafnarfj.veg fyr en hjá Kópavogi.  - Snjór var yfir alt og óðum við hann í vegleysunni.

21. des.  ( , ).

22. des.  Hjálpaði Þórnýju að bregða ly.  ( , )  teiknaði lítið eitt.  - hellirigning, eg blautur.  -

23. des  ( , )  Fékk lánuð járnin hjá Ríkharði og tók að nota þau  brá líka ly. fram á nótt.

24. des  ( , )  Gekk á með stórbyljum allan fyrripart dagsins, eg fór í ýmsar áttir og skrifaði á kort.  - Eftir að jólin byrjuðu, fór eg í fríkirkju (ÓlÓl) var síðan heima, las "Morgunbl"

25. des.  Rigning næstum allan daginn og það helliregn, þó uppstyttur á milli.  Eftir kl 12 e.hd. snjóaði.  - Her kom Bergr.  - Her var Sigr. Sigurðard. til miðdags og úr því til 2½ e.h. er við mamma fylgdum henni heim, en þá voru systurnar Auður, Mæa, Sigga í boði í Siggeirshúsi, Lára og Sigriður komu hér og buðu þeim.  - Eg fór í kirkju kl 5 og hlustaði á Har. Níelsson og heyrði þá skyrustu ræðu um tilefni jolanna Jesu Kr. er eg hefi heyrt.  Har sagðist ekki halda meygetnaði hans neitt stranglega fram.  Það atriði gæti verið bætt í seinna, væri grísk hugmynd.  margt í biflíunni benti á að Jósep hafi verið álitinn faðir Jesu.  Har. sagði að mannssálin, eða meðvitundin mundi vera í tvennu lagi sumt byggi í líkama vorum, en hluti hennar og það mikill meirihluti (eins mikill munur og á skipi, því er uppúr sjó sé og hinu er niðri í sé) væri inni í hinum ósynilega heimi  - Það væri ekki í líkamanum að guðdómleiki Krists væri innifalinn, heldur í sálinni, þess vegna væri heimskulegt að þrátta um getnað Jesu, það væri í sjálfu sér alveg sama, þar sem guðdómur hans lægi í því andlega, en eigi því líkamlega, nema að því leyti sem fögur sál setur ætíð sinn svip á líkamann.  - Har minnti á helgi þá er mæður fundu til er þær litu nyfætt barn, "þetta stöðuga nyja dásamlega óskiljanlega kraftaverk"*), hversu mikil mundi þá ekki hafa verið (helgitilfinning) heilagleikatilfinning Maríu er hún leit Jesubarnið, er hún vissi boðskap engilsins um það.  - Ráðherran kemur líklega í nótt eða á morgun snemma.  - Englendingar tóku hestana úr "Kong Helge" um daginn og í Jólamorgunblaðinu er sagt frá því að Botnía sé í haldi.  Jólamorgunblaðið er 20 síður kom út í gær kostaði 10 aura, margar góðar greinar í því til d. "Bryddir skór" saga eftir Jón Trausta.  "Huggun" [orð]grein eftir Kr. Linnet.  - [bil] eftir Hermann Jónasson.  - Kvæðið Bersynduga konan eftir Maríu Johannesdóttur o.fl. o fl.  -

*)  Þessi orð viðhafði hann þó ekki en sömu meiningu.

Nú sló kl. 3 e.mn., systurnar ókomnar eg hátta.

26. des.  ( , )  Ráðherran kom í morgun laust eftir kl. 10 fáir vaknaðir til að fagna honum.  - Eg las í "Hjemmet"  - fór svo í kirkju með Stþ., Halld og Jóni (í dómmirkjuna J.H)  Stþ. kom heim með mér og við lásum í "Hj." til kl. 8 (höfðum þá etið epli tveir en kvöldmat með pabba Geiru Auði  - Svo komu Halld og Jón og við spiluðum púkk 6.  Mæa og við hin seinna hjónasæng og Rauði Kames til 12 þá fengum við kaffi og brauð svo [merki] til kl ruml. 3½ þá spiluðu H. G. M. Stþ. um tíma "whist" og við átum epli, en fylgdum svo Stþ. og G. heim.  kl 4½ nú, eg hátta.

27. des.  ( , )  Kl. 10 komu Jón Sv. og Sn Hallds. og vöktu mig og sögðu mér að koma og vera við líkskurð, eg var þar svo allan daginn, horfði fyrst á, byrjaði sjálfur seinni partinn á "regio cruralis"

28. des ( , )  Kl. 9 fór eg til Jakobsen og keypti þar 1 skurðarhníf og eina töng (1,90+,75)  - Allan daginn við "diskussionina"  - Um kvöldið var okkur systkinunum boðið að spila hjá Guðr. Jónsd.; þar var Vilb. systir hennar, hættum að gangad.[!]

29. des.  (   )  Enn við "disk.", til kl. 3.  Þá tóku við Þórh. Binni, Jón Sv. Jón Ben.  Sn. og Tr Hj. héldu áfram og Gunnl. en áður voru Sv. Sig, eg, Árni Páll auk Sn. Tr. og Gunnl.  - Um kvöldið bauð María dætrum Einars Þorg. til sín, en Siggu var boðið að sjá "Galdra-Loft", en hún kom fljótt heim.  Stþ. kom til mín og nú spiluðum við öll kött til kl 3.  Þá fylgdum við Stþ frökenunum heim en Stþ var hjá mér um nóttina.

30. des.  (   )  Við Stþ. fórum ekki fyr á fætur en að ganga eitt,  Eg fylgdi honum heim for svo að borða og skera ramma.  - Það er sagt í "Morgunblaðinu" fyrir skemstu að hestarnir úr "Botníu" hafi líka verið teknir ásamt þeim af "Kong Helge".  - Sjálfstæðismannafundur um kvöldið, raðh. talaði, eg fór þangað.

31. des.  (   )  Lauk við að skera út ramma Þóru.  - Gamlaárskvöld.  I kirkju kl 6 (Bj.J)  - I kirkju kl 11½ er guðþjonusta var haldin í tilefni af því að bannlögin ganga í gildi nú 1-1-'15.  - Eg var boðinn til Sigr. Sig og allir heima en eg gat ei farið sökum "Tragediu í 2 þáttum" er þó endaði vel.  -

[Þetta er óbreytt afrit að öðru leyti en því að hornklofar eru mínir og það sem í þeim er.  Línulengd ræðst af blaðsíðustærð, nema hvað hver dagur hefst fremst í línu eins og hjá Jóni.  

Þetta er upphafið að dagbókarskrifum Jóns.

Fyrstu bók lýkur reyndar 31. mars 1915, en því hagræddi ég á forsíðu.

Már Viðar Másson afritaði vorið 1997]

